
Scooby-Doo
Tann víðagitni hundurin
Scooby-Doo, ein stórur
granddanois, og restin av
bólkinum eru aftur samlað
fyri at uppklára gátuførar
uppgávur og spøkilsissøg-
ur. Fyri tveimum árum síð-
ani skiltust tey sum óvinir
og svóru, at tey ongantíð
komu saman aftur, men nú
eru tey, hvør í sínum lagi,
eru bjóðað til Ræðslu
oynna, har tað henda
óhugnalig og yvirnáttúrlig
ting. 

Tá Scooby-Doo, Fred
(Freddie Prince Jr.),
Daphne (Sarah Michelle
Gellar), Shaggy (Matthew
Lillard) og Velma (Linda
Cardellini) øll standa klár
á flogvøllinum fyri at fara
til Ræðslu oynna, gera tey
av at gloyma alt tað gamla
og fara avstað. 

Maðurin, sum við
eydnu, hevur roynt at
savna vinirnar aftur, er
eigarin av Ræðslu oynni,
Emile Mondavarious (Ro-
wan Atkinson). Hansara
vælumtókta frítíðarstað,
sum hann vinnur nógvan
pening burturúr, er plágað
av spøkilsum, og hann
gevur alt fyri, at bólkurin

skal finna útav gátuføru
uppgávuni, áðrenn teir
seinastu gestirnir fara. 

Scooby-Doo og vinir
hansara skulu ikki bara
yvirvinna teirra ræðslu fyri
spøkilsum. So ymiskir
sum vinirnir eru, skulu teir
eisini yvirvinna tey ymsu
innanhýsis klandrini. Tann
vakri og sjarmerandi Fred,
sum er leiðari í bólkinum,
hevur ein keðiligan vana til
at sjálvur taka æruna fyri
tær uppgávurnar, sum
bólkurin uppklárar. Tann
vakra Daphne við teimum
smartu klæðunum er troytt
av, at tey altíð halda, at hon
er hjálparsleys. Tann klóka
Velma, heilin aftanfyri
uppkláringarnar, vil ikki
longur standa aftanfyri
Fred. Shaggy er altíð
svangur, men áhugin fyri
mati er brádliga yvirtikin
av nøkrum heilt øðrum: Á
veg til Ræðslu oynna hittir
hann tí vøkru Mary Jane
(Isla Fisher), sum so við og
við vísir nakrar vanda-
miklar síður av sær sjálv-
ari. Harafturat kemur
Mary Jane ímillum
Shaggy og hansara besta
vin: Scooby-Doo plagar

altíð at vera nummar eitt
hjá Shaggy, men brádliga
er plássið í vanda, og so
enntá av eini gentu! Í veið-
uni eftir teimum yvir-
náttúrligu verunum er tað
ein stórur trupulleiki við
Scooby-Doo: Hann er
bangin fyri spøkilsum,
vampyrum, zombium... og
harafturat sínum egna
skugga. 

Hóast allar trupulleikar-
nar er bólkurin avgjørdur
um at bjarga Ræðslu
Oynna frá spøkilsum, og
tí, sum verri er...

